
L PRAKATA '

Dengan nama Allah yang Maha Pengasih lagi Maha Penyayang. Rahmat
Allah dan Salamnya jua ke atas penghulu dan sumber inspirasi kami Nabi
Muhammad S.A.W. penutup segala nabi. Segala puji hanya bagi Allah, yang
telah memberi kami kekuatan dan kelapangan untuk menghasilkan buku ini.

Kejuruteraan Perisian ialah satu bidang yang merangkumi pelbagai displin
pembangunan, metodologi, kaedah, teknik, pengurusan dan alatan yang
berkaitan dengan pembangunan perisian. Ia agak kompleks dan memerlukan
latihan serta rujukan yang banyak. Walau bagaimanapun, buku berbahasa
Melayu dalam bidang ini masih amat sedikit bilangannya. Atas kesedaran inilah
kami berpadu tenaga untuk menghasilkan buku ini. Tujuan utama kami ialah
untuk membantu pelajar Malaysia memahami dan mengamalkan pendekatan
kejuruteraan perisian, seperti yang terkandung di dalam buku “Software
Engineering — A Practitioner’s Approach” edisi kelima karangan R.S.
Pressman.

Kandungan buku ini merupakan sedutan intipati dari buku Software
Engineering edisi kelima karangan Pressman. Sedutan intipati ini diterjemah
dan dihurai dalam bahasa Melayu menggunakan gaya bahasa yang mudah
- Supaya sesuai digunakan oleh pelajar institusi pengajian tinggi atau pengamal
jurusan ini. Ia lebih ringkas dari buku asal, tanpa meninggalkan isu penting.
Buku ini tidak memuatkan gambar rajah atau jadual, dan hendaklah digunakan
bersama dengan buku asal. Format dan susun aturnya adalah selari, dan setiap
rujukan gambar rajah atau jadual akan menggunakan tajuk dan nombor muka
surat seperti yang terdapat di dalam buku asal. Semoga pembaca akan dapat
memanfaatkannya sebaik mungkin.

Dalam kesempatan ini, kami ingin merakamkan setinggi-tinggi penghargaan
kepada Universiti Teknologi Malaysia, rakan sefakulti dan semua pihak yang
terlibat secara langsung atau tidak langsung dalam penerbitan buku ini. Terima
Kasih yang tidak terhingga juga ditujukan untuk keluarga yang sentiasa menjadi
sumber inspirasi kami, terutamanya anak-anak kami yang bakal mewarisi
generasi akan datang. Semoga buku ini akan menjadi pendorong dan pembakar
semangat mereka untuk meneruskan budaya ilmu.

Buku ini adalah hasil sinergi beberapa minda yang mempunyai seman gat saling
bergantungan dan kerja berpasukan yang tinggi. Semoga semangat ini akan
terus berkekalan dalam diri kami, serta usaha kami yang amat sedikit ini akan
diterima dan diberkati jua insya’ Allah.

